
Inirumajait 
Inirumajaat Atuffaaqtaaqtuq Ikumadjutit Nanminirmingnik Igluqaqtunut Manitautit 
Pigiarutit (REHGP) ikajuutaujuq nanminirmingnik igluqaqtunut iliuraijaangita hiqinirmit 
atuffaaqtaaqtunik ikumadjutinik. Tikilvigijumajaat aturjuaruiriangita alrujaqtuutinik nunallaamingni, 
inmikkuuqpalliagiangita, mikhijuummirniarlugu pujup anialailaqutaa (GHG), avikturvingmingni. 
 

Nailiyauhimayuq  
Iligilirlugit Hilarjuap Aallannguqtingagut Katimanjirjuat (CCS), Nunavunmi Igluliqiyiiryuat (NHC), 
maniqaqtitainiaqtut nanminirmingnik igluqaqtunut Nunavunmi ikajuutikhaat akiliutaata iliuraigumik 
atuffaaqtaaqtunik ikumadjutit iglumingnut. Maniqautit atauhirmik tukhiqtautaaqtut imaa 
akiliqtuffaariittuq maniqaut. 
 

Ilitturipkaidjutit 
Kitkut uuktuqtaaqtut? 

• Nunavunmiut nanminirmingnik igluqaqtut najulluatamingnik iglugilluaqtamingnik 
uuktuqtaaqtut. 

o Nunavunmmi nunaqaqtut imaa inuk kinaliqaak najuqtaminik igluqaqtuq imaalu, 
tukhirviugumi, tunihittaaqtuq titirainnik nanminiridjutiminik iglumimik, (nakuujumik 
Nunavunmi Aanniaqtulirijinit Titiraanik unalu Nunavunmi Akhaluutinik Aqupkaidjutit 
unaluunniit Nunavunmi Qinaujaakhat Piksanga). 

o Ukiuqaliqtukhaujutit 19-nik. 
o Qulliq Alrujaktuqtunik Ikumadjutiinni (QEC) nakuunihautiqaqtutit Ikumadjutit 

Atuqtaujuq Naunaijaqtautit pigiarutainni. 
 

Hunanik iliuraittaaqqik? 
• Hiqinirmit alrujaqtuutit (vutuvultiak imaaluunniit PV) pijauttaaqtut Qulliq Alrujaktuqtunik 

Ikumadjutilirijutkunnit (QEC) Ikumadjutit Atuqtaujuq Naunaijaqtautit pigiarutainni. 
 

Humut iliuraittaaqqik? 
• Ilitaridjutiqaqtut iliuraijit iliuraijukhaujut hiqinirmit ikumadjutinik iglungnut najulluaqtarnut 

Nunavunmi. 
• Iglut najulluaqtakharijat iglugilluaqtakharijat, Qulliq Alrujaktuqtunik 

Ikumadjutitkunnit (QEC) alrujaqtuqtiujukhaujutit. Najuqtat nunallaaqqit 
kavamangata iluaniittukhaq Nunavunmi imaalu qulangaijautiqaqtukhat 
akiliqtaulihaaqhimajumik. Ilaurlugu ilitturipkaidjutikhanik qulangaijautinit 
pijukhaujut titiraqhimajaangita uuma ataani Havaarijakhat, Havaarijakhait unalu 
Ikpingnaqtut Ilituridjutikhat ilangani.  
 

Qakugu iliuraqtaaqqigu? 
• Iliuraqtaaqtat Qulliq Alrujaktuqtunik Ikumadjutiinnit (QEC) angiqtauhimajut atuffaaqtaaqtut 

ikumadjutit angiqtaulraarlutit maniqautikhanik. Havaakhauhikhat iniqtaujukhaujuq 
inirvikhaani tunijaa Qulliq Alrujaktuqtunik Ikumajutilirijitkut (QEC) Ikumadjutit Atuqtaujuq 
Naunaijaqtautinut titiraqtaat angirutaat pigungni.  

• Iliuraqtaujuq iniqtaukpat, tunilugit Nunavunmi Igluliqijit Kuapuriisatkunnut (NHC) 
akiliqtuidjutitit titirait piksalu atuffaaqtaaqtut ikumadjutitikhaq. 

Qaffi taalauva maniqautit tukhiqtaaqtara? 
• Nappaanik (50%) tunijauttaaqtutit havaahauhirmut pittaaqtaujuq tamatkiumanianut 

$30,000. Tamaat hailijaujuq atauhiinnarmi pijautaaqtuq, akiliqtuffaariittut maniqaut 
inirungni havaakhauhiq atuqtauliqqallu. 

Qanuq uukturniaqqinga?  
• Uqarivigilugit Nunavunmi Igluliqiyiiryuat (NHC) maniqaut hailihimajaakhaa Qulliq 

Alrujaktuqtunik Ikumajutilirijitkut (QEC) angiqtaunut. 
• Inirlugu Tungmiraq 1-mit 5-mut Qulliq Alrujaktuqtunik Ikumajutilirijitkut (QEC) Ikumadjutit 

Atuqtaujuq Naunaijaqtautinut uingaijaqtaujuq ataani uvani Ilainnaa A: Qulliq Alrujaktuqtunik 
Ikumajutilirijitkut (QEC) Ikumadjutit Atuqtaujuq Naunaijaqtaujaat Maliktaaqtat. 

• Pilutit akikhaqhiurunmik niuvirvingnut uumanngalu ilitaridjutiqaqtuq iliuraijukhamit Qulliq 
Alrujaktuqtunik Ikumajutilirijitkut (QEC) angiqtaannik. 

• Titirarvikhaq inirlugu Nunavunmi Igluliqiyiiryuat (NHC) Nanminiqaqtut Maniqaut Uuktuutit 
Titirarvia. 

• Tunijakhat uuktuutit Nunavunmi Igluliqijit Kuapuriisatkunnut (NHC) imaalu 
angiqtauhimajukhaujutit iliuraliqtinnagu ikumadjutikhat. Nunavunmi Igluliqiyiiryuat (NHC) 
angiqtuijut tunihunngujaatit maniqautikharnik havaakhauhirnut humaanngittuq 
qaffiujaakhaita tukhiqtullu. 

• Ukiuq tamaat, maniqtautikhat mikijut hailijauvaktut. Nunavunmi Igluliqiyiiryuat 
(NHC) tuniuqhaivaktut ihuarijaujunut havaakhauhirnut imaa 
hivulliujut−pilraarniaqtut. 

• Qulliq Alrujaktuqtunik Ikumajutilirijitkut (QEC) Nunavunmi Igluliqijit Kuapuriisatkullu (NHC) 
angirutainik piguvit, ilihimalutit ilitaridjutiqaqtuq iliuraiji ihuaqtunik pijungnautikhamik 
iliurailiqtinnani. Pijariaqaqtut pijungnautinik imaalu havaktukhat titiraqhimajut ataani uvani 
Havaarijakhat, Havaarijakhait unalu Ikpingnaqtut Ilituridjutikhat ilangani. 

 
Humut tunijakhara uuktuutiga? 

• Pijariiqhimalirungni Qulliq Alrujaktuqtunik Ikumajutilirijitkunit (QEC) angirutaat uumunga 
Ikumadjutit Atuqtaujuq Naunaijaqtaujaatinut, tunittaaqtat uuktuutit maniqautikhariarni 
Nunavunmi Igluliqijit Kuapuriisatkunnut: 

• Qaritaujakkut titirarviagut homeownership@nunavuthousing.ca 
• Titiqqijikkut uvunnga Nunavut Housing Corporation, P.O. Box 480, 902 6th Street, 

Arviat, NU  X0C 0E0 (Nunavunmi Igluliqiyiiryuat, Titiraqaqviat nappaa 480, 
902 6-nga Apqutaa, Arviat, NU  X0C 0E0) 

• Kajumiktukkut: (867) 857-4099 
 

Qanuqtut Nunavunmi Igluliqiyiiryuat (NHC) aturniaqqat ihivriuqhigiamingni uuktuutimnik? 
• Nunavunmi Igluliqiyiiryuat (NHC) ihivriuqpagait uuktuutit tikitkaangata; 

hivulliujut−pilraarniaqtut. Nunavunmi Igluliqiyiiryuat (NHC) ihuaruhuhia uuktuutit titirarviit 
ukualu tamaita titirakhat ilaujukhat tunijaujut ihuariakhaita, uuktuutit inittiaqhimajaangat.  

• Nunavunmi Igluliqiyiiryuat (NHC) ihivriuqpagait uuktuutit ukuninnga atuqhutik: 
• Inittiaqhimaninga uuktuutip; 
• Qulliq Alrujaktuqtunik Ikumajutilirijitkunnit (QEC) Titiraqtaat Angirutaat; unalu 
• Maniqautiqariakhaa. 

• Tukimuaqtiup, Pigiakhat (tikkuaqtauhimajulluunniit) angiqpagait qinngivagailluunniit 
maniqautinik uuktuutit. Nunavunmi Igluliqiyiiryuat (NHC) Atan’ngujalluat Katimajiit (CEC) 

mailto:homeownership@nunavuthousing.ca

ihivriuqpagait angiqtaunngittut apiqhidjutit qinngijaugamik maniqautinik. Atan’ngujalluat 
Katimajiit (CEC) ihumaliurutait apiqhidjutit qinngijaugamik iniutaujut. 

 
Qakugu ilitturiniaqqinga angiqtaugiamni? 

• Tuhaaffaarniaqtutit ublut 30 aniguqtinagit Nunavunmi Igluliqiyiiryuat (NHC) uuktuutit 
pikpadjuk. Nunavunmi Igluliqiyiiryuat (NHC) kiuniaqtut titirakkut. Una titiraq uqautijaatit 
angiqtaugiarni qinngijaugiarniluunniit maniqautinik. 

 
Hulijukhaujunga angiqtauguma?  

• Inirlugu Tungmiraq 6-mit 8-mut Qulliq Alrujaktuqtunik Ikumajutilirijitkut (QEC) Ikumadjutit 
Atuqtaujuq Naunaijaqtautinut uingaijaqtaujuq ataani uvani Ilainnaa A: Qulliq Alrujaktuqtunik 
Ikumajutilirijitkut (QEC) Ikumadjutit Atuqtaujuq Naunaijaqtaujaat Maliktaaqtat. Qulliq 
Alrujaktuqtunik Ikumajutilirijitkut (QEC) Titiraqtaat Angirutaat uqautiniaqtaatit 
inirvikhaagut hapkua maliktakhaujut. 

• Inirungni havaakhauhit tunilugit ukua Nunavunmi Igluliqijit Kuapuriisatkunnut (NHC): 
• Titirait akiliqtuqtatit. 
• Piksait ikumadjutauliqtuq atuffaaqtaaqtunik ikumadjutit. Piksani ukua 

takunnaqtukhaujut: 
o Hiqinirmit qaumania 
o Malrungnik−hangujungnik naunaiqhidjutit 
o Patuliinga unalu pauvaniqariakha ilituridjut (iliuraqtaukpat) 

 
Qakugu maniqaut piniaqqigu? 

• Nunavunmi Igluliqiyiiryuat (NHC) ihivriurniaqtait maniqautit tukhiqtat akiliqtuijatit piksaillu 
havaakhauhiqqit pihimaliqqatigik. Ihivriuruhiit ilitturipkaidjutit manikhaliurnialu hitamani 
havailaani piniarunaqtatit. 

 
Hunat akiliqtauhimavat? 

• Ilitaridjutiliqijitkut Katimajiit ilitarijaujut hiqinirmit pauvautit atuffaaqtaaqtunik ikumadjutit 
ukualu tamaita atuqtaujukhat iliuraidjutait ilitarijautiliup iliuraijip, unalu pijarialik 
pijungautit, akikhaa, unalu Ihuarutit Ikajuutit (GST) pittaqtut akikhautit.  

• Naunaittughaq: Ilitaridjutiliqijitkut Katimajiit (CSA) ilitarijaudjutiqarniq tukiqaqtuq 
taamna atuqtakhaq naamagijaujuq Kanatami. Paqittaaqtat titirait 
Ilitaridjutiliqijitkut Katimajiit (CSA) ilitarujauhimajut ingilrutit ataani uuma. 
Naunaiqhittiarumaguvit, uqarvigilugit Qulliq Alrujaktuqtunik Ikumajutilirijitkut (QEC) 
hivajautaat 1-866-710-4200. 

• Hunangait ilaujut hiqinirmit atuffaaqtaaqtunik ikumadjutit ukua: Hiqinirmut PV 
(silikuun hiqinirmit paatuliikhaq), tun’ngavikhaa, alrujautikhait ilaurutit, 
PV alrujakhat, qamitirut, tuqhuat, qajangnautikhat amiridjutingit. Paatuliinga unalu 
pauvaniqariakha ilituridjut naunaiqhaudjullu nakuujut ilaujut kihimi aturiittut. 

• Havaktukhaq (iliurijukhaq ilitaridjutilingmit alrujaliqijimit.) 
• Tujuutautaagut. 

 
 
Kitut akiit akiliqtaujunaittut? 

• Niuviktaujut havaktaujulluunniit angiqtautinnani maniqautikhat  
• Nanminiqaqtup havakpadjuk 
• Ungavaqtirlugu hadja ikumadjutaujuq 

• Tun’ngavinga idjuhia igluup 
• Ilakhautit atuqtaunngittut iliuraidjutit 
• Aulapkaiyit Ahiqquiyaiyillu 
• Himmauhiqturnia hadja ikumadjutaujuq. 

 
Kia iliuraniaqqauk ikumadjutikhara?  

• Ilitaridjutilik alrujaliqijip 
• Ilitturiniarlutit atuqtat pauvaqarviit iliuraittaarunaqhijuq. Iliuraidjutikhat uqarijaujukhaujut 

pauvaqarvingnut niuviqtinnatit hiqinirmit ikumadjutikharnik. Pauvaqarviit iliurailimaitpat, 
ilitarijautilingmik alrujaliqijimik pijukhaujutit. 

 
Qinngijauguma ihumaliuqtiffaaqtaaqigit? 

• Ihi, naammaginngitkungni uuktuutikpit qinngidjuhia, ihumaliuquffaaqtaaqtatit. Kihiani, 
qinngijauniq maniqautiqalluanngitpat naammagijaujunaittuq ihumaliuquffaaqtaulimaittuq. 
Nunavunmi Igluliqiyiiryuat (NHC) tuniuqharniaqtaa pigiarnirmut maniqautit 
naammagijaujunut uuktuqtunut hivulliujut−pilraarniaqtut. 

• Qinngijaujut ihumaliuquiffaarutait tunijaujukhat ubluni 30-ni uuktuqtup pikpagu 
ihumaliurutaat uuktuutianut. 

 
Havaarijakhat, Havaarijakhait unalu Ikpingnaqtut Ilituridjutikhat 

Aallanik maniqautiqaqqa tukhiqtaaqtamnik? 
• Kanatami Kavamalluangat aitturumajut uumannga Kanatami Pujuurjuanngittut Aimaviit 

Maniqautit. Hamannga ilitturijuummirvikhat: 
• https://www.nrcan.gc.ca/energy-efficiency/homes/canada-greener-homes-

grant/23441. 
• Ilitturijummrumaguvit pittaariaruvit, uqarvigilugu Ukiuqtaqtumi 

Atuffaaqtaaqtulirijit (ARS) uvani: contact@arcticrenewables.ca. 
 

Hunauvat havaarijakhatka? 
• Pijukhaujutit Qulliq Alrujaktuqtunik Ikumajutilirijitkunnit (QEC) angirutaa aimaviit 

ilaujaaqtuq uvani Ikumadjutit Atuqtaujuq Naunaijaqtaujaat (takulugu Ilainnaa A). 
• Uukturlutit Nunavunmi Igluliqiyiiryuat (NHC) uuminnga Atuffaaqtaaqtuq Ikumadjutit 

Nanminirmingnik Igluqaqtunut Manitautit Pigiarutit. Uuktuutit ilaqaqtukhaq ikajuutikhaanik 
titiqqanik tukhiqhimajait Nunavunmi Igluliqiyiiryuat (NHC) ihumaliurutikhaa inittiariakhaa 
uuktuutit maniqautikhariarni. Uuktuutigilugu, nunagijat imaalu ihuaqtut pijungnautit 
angirutillu titiraqhimajut uuma ataani: 

• Ilvit havaarijat pijukhaujutit tamainnik anguritinik, pijungnautinik, unalu laisikhat 
havaakhauhirnut, ilaujukhaq nappaqtuinia alrujaqturnialu pijungnautait. 

• Nappaqtuidjutit pijungnautit pittaaqtat Nunavunmi Kavamangannit (GN) uvannga: 
https://gov.nu.ca/sites/default/files/building_permit_application.pdf. 

• Tujuurlugu inittiaqhimajuq Pijungnautit Uuktuutit uvannga Atan’ngujalluaq 
Nappaqtuilirijit ukunannga Nunalingni Kavamatkunnilu Pivikhaqautikkut (CGS) 
Aanniqtailinirmut Ikajuqtiit Havagviat. Uqarvigittaaqtatit Aanniqtailinirmut 
Ikajuqtiit Havagviat ukunani najuqtainni: https://www.gov.nu.ca/in/nunalingni-
kavamatkunnilu-pivikhaqautikkut/information/aaniqtailiniqmut-ikayuutit. 

https://www.nrcan.gc.ca/energy-efficiency/homes/canada-greener-homes-grant/23441
https://www.nrcan.gc.ca/energy-efficiency/homes/canada-greener-homes-grant/23441
mailto:contact@arcticrenewables.ca
https://gov.nu.ca/sites/default/files/building_permit_application.pdf
https://www.gov.nu.ca/in/nunalingni-kavamatkunnilu-pivikhaqautikkut/information/aaniqtailiniqmut-ikayuutit
https://www.gov.nu.ca/in/nunalingni-kavamatkunnilu-pivikhaqautikkut/information/aaniqtailiniqmut-ikayuutit

• Alrujaqtulirijaami pijungnautiqariaqaqtutit atauhirmik titiraujaqhimajumiglu 
PV−qarvikhaagut pijakhat Qulliq Alrujaktuqtunik Ikumajutilirijitkunnit (QEC) 
angirutaa Ikumadjutit Atuqtaujuq Naunaijaqtaujaamut (Takulugu Ilainnaa A ataani). 

• Iliuraqtakhat hiqinirmit pauvautikhat aimavingnut, iglut nunallaani kavamangani 
Nunavunmi nappaqhimajukhaq imaalu aimavilluarijakhat.  

• Nanminirilugu ilvit taamna iliuraqtaujukhaq imaalu naunaiqtaudjutikhaqariaqaqtutit iglu 
nanminirijat Nunavunmi Igluliqijit Kuapuriisatkunnit (NHC) tukhiqtaukpat. 

• Nutaarmiglu qulangaijautiqarlutit iglungnut, unalu takupkaqtakhat aadjiliurlugulu.  
• Tunilugit tamaita titirait akiliqtuidjutit tamainnut akiliriaqaqtunut atuffaaqtaaqtumik 

ikumadjutikhanut Nunavunmi Igluliqijit Kuapuriisatkunnut (NHC). Titiraqhimajut tamaita 
akiliqtuidjutit qulaani uvani Ilitturipkaidjutit ataani ilangani Hunat akiliqtauhimavat?  

• Tunihilutit piksaanik atuffaaqtaaqtunik ikumadjutit iliuraqtaukpat Nunavunmi Igluliqijit 
Kuapuriisatkunnut (NHC). Piksa imaittukhaujuq: 

• Hiqiniqtuutikhat iliuraqtaumat 
• Malrungnik−hangujungnik naunaiqhidjutit 

• Uukturavit, angiqtutit amirijaudjuhiagut ikumadjutitqauhia atuqtautaaria atuffaaqtaaqtunik 
ikumadjutikpit imaa 12-ni tatqiqhiutini iliurarvianit atulirvianit imaalu atuqtaujukhaujuq 
titiraqhimajut ukununga Hilarjuap Aallannguqtingagut Katimanjirjuat (CCS). 
Tunihijukhaujutillu atiliurvigihimajaq angirutikhat ilaujuq uuktuutingni puungani. 
 

Hunauvat Kavamatkut (GN) havaarijakhait? 
Tahapkuat NHC pilutik: 

• Ikajurlutit hanaijaliruvit uuktuutikharnik tukhirutit. 
• Pivaglugit tunijaujut uuktuutit imaalu tukhirlutiglu kangiqhijuumidjutinik ihuarutaujut unalu 

qafiujuraaluit tukhiutit. 
• Titirarlutik kiulutit ilingnut ubluni 30 aniguqtinnagit iniqtirviata tamaita uuktuutit pijakhat, 

titirarmi uqarilutik angiqtaugavit qinngijaugavilluunniit havaakhauhirmut.  
• Tuniuqhailutik maniqautinik atuffaaqtaaqtunik ikumadjutikharnik havaakhauhirmut, 

qunurituugaaluukpat maniqautingat.  
• Kangiqhipkailutik havaakhauhirnik Hilarjuap Aallannguqtingagut Katimanjirjuat (CCS) (atiilu, 

maniqautit qaffi taalaujaaqhaa, havaakhauhiqqit atia qanuritaakhaalu, qaffi taalaujaakhaa 
havaakhauhip). 

Tahapkuat CCS pilutik: 
• Ilaujurlu atuffaaqtaaqtunik ikumadjutit uqarilugu ukiuqtamaat kangiqhipkaidjutimingni 

qanuritunik maniqautigut aittutiujunut, ilaujulu qaurittut atuffaaqtaaqtunik ikumadjutit 
iliuraqtaumat nunallaarijat iliuraqviujuq. 

• Katitirlugit imaalu kangiqhipkailutik ukunuuna pujup anialailaqutaa (GHG) aniajuq 
mikhijuummiqutijaa ilvit havaakhauhirnit. 
 

Qanuq qinirniaqqik iliurailungalu ihuaqhumik atuffaaqtaaqtunik ikumadjutikhamik? 
• Nutaangujuinnait atuffaaqtaaqtunik ikumadjutit maniqautikhaqtaaqtut. 
• Pinahuarlutit atuffaaqtaaqtunik ikumadjutikhanik Ilitaridjutiliqijitkut Katimajiit (CSA) 

illitarijauhimajut. 
• Ihuaqtuq atuffaaqtaaqtunik ikumadjutit imaa pauvaqautiqaqtittitaaqtuq 10 kiluvaanik (kW). 
• Ihuaqtuq atuffaaqtaaqtunik ikumadjutit Qulliq Alrujaktuqtunik Ikumajutilirijitkunnit (QEC) 

Ikumadjutit Atuqtaujuq Naunaijaqtaujaanik Nalunaqtunik Ilauruhiutait Pijaujukhaujut uumalu 
Kanatamilu Alruqtuijit Naunaitkutainik. 

• Tamaita iliuraidjuhiit ihuarijaujukhaujut ukunannga Kanatamilu Alruqtuijit Naunaitkutainik 
Ilanga 1 (CSA C22.1-02) unalu tamaita Qulliq Alrujaktuqtunik Ikumajutilirijitkut (QEC) 
ihuaqhaqhimajt pijariaqaqqata. 

• Tunijauhimalutit Ihivriudjutaa Kangiqhipkaidjut ukunannga Alrujaliqijit Ihivriujinga ukunani 
havaktut Nunavunmi Kavamangata Aanniqtailinirmut Ikajuqtiit Havagvianit. Una Tungmiraq 
7 uqqarijaujuq ataani Ilainnaa A−mi: Qulliq Alrujaktuqtunik Ikumajutilirijitkut (QEC) Ikumadjutit 
Atuqtaujuq Naunaijaqtaujaat Maliktaaqtat. 

• Ukunuuna Hiqinirmit Ikumadjutip Tun’ngavia, ihumagilugit ukua: 
• Tun’ngaviit ukuninnga ilaqaqtut tigummiviit, haputait, tun’ngaviita itigait, kikiakhait 

unalu qaumanikhaut ikajuutikhaa hiqinirmit PV hanirait. Amigaittut angiqhimajut 
atuffaaqtaaqtunik ikumadjutit tun’ngaviita naammagijait iglup qilaani, haniraani, 
nunamiluunniit. Hiqinirmit PV hanirainnik niuvvaavaktut havaquivaktut 
qanurittuniarianganik hiqinirmut tamajatik taimaa nakuugaarnikhaata ukiungit 
naammagijaujiangat. 

• Aanniqtailinirmut ingilrutit ilaujukhat alrujaqtuuttiariangat, ukkuatut alrujait, himiutait, 
ungavaqtiutaa unalu qilamik qamittaairutaa. Hapkua qanuriliuruhiit aallanganiaqtut 
aallatqiinut hiqinirmit ikumadjutini. Uuktuutigilugu, ilangit hiqinirmit ikumadjutit 
ilumiittunik alrujakkuuttiaruta atadjutaigut hanirutainnilu. Ihuaqtut hiqinirmit ikumadjutit 
ihuarijaujunik ublumimut alrujaqtuutiqaqtukhat. 

 
Nakuutqijat Atuqtauvaktut 

• Pingahunik akitutilaanginnik pilutit havaakhauhirnut. 
• Manokuritaliin silikuun hiqinirmit hanirait nakuutqijauvaktut hanattiaqhimablutiglu. 
• Atuqtaaqtaqtaarnik ingilrutinik niuvvaavingmik pilutit ihivriurlugillu ilitarijaudjuhiit 

naunaitkutait ingilrutini makpiraanginnilu. 
• Havaqatigilu ajuittuq iliuraiji, niuvvaavik, alrujaliqijillu taimaa ilihimajaarni 

atuffaaqtaaqtunik ikumadjutit qanurinninga naammagijaujuq ihuarijaujunik ublumimut 
alrujaqtuutiqaqtukhat. 

 
Qanuq kangirnaqqa ublumimut qulangaijautiqarniq? 

• Imaa tukiqaqtuq aimavit unlumimut qulangaijautiqaqtukhaq akiqaqtumik aimaviit hukpat 
himmauhiqtaarutikhaanik. 

• Takupkaqtakhat una qulangaijautit ilaujuq Nunavunmi Igluliqijit Kuapuriisatkunnit (NHC) 
uuktuutingni ukununga Atuffaaqtaaqtuq Ikumadjutit Nanminirmingnik Igluqaqtunut 
Manitautit Pigiarutit (REHGP). 

• Ihumaliurutaatigut Nunavunmi Igluliqiyiiryuat (NHC), qanuriliurutikhaq angirutit ilingnut 
tuniujunaqhijutit ublumimut tikiumajumut qulangaijautaittumik, titiraruvit angirutikhamut 
qulangaijautikhaniaqtutit ubluani naunaiqtaannik. 

 
Hunallu ilihimajakhatka maniqautikhakkut? 
Angiqtaujuq maniqaut akilaanga pusatinga tamaata akiata, takunnaqtuq ttirainni akiliqjimajup 
titiraanilu. Maniqautit angiqtauvaktut maniqautikhaqaqqat maniqautaat, imaalu taapkua 
akiliqtauttaaqtut atauttimut akiit avatqukpagu aittuutaujukhap akiliqtaujukhaubluni. 

Uqaqatigijaujukhat Kangiqhidjutikhat 
Climate Change Secretariat Nunavut Housing Corporation 
Department of Environment 902 6th Street 
Government of Nunavut PO Box 480 
P.O. Box 1000, Stn. 1360 Arviat, NU, X0C 0E0 
Iqaluit, NU, X0A 0H0  
  
Hilarjuap Aallannguqtingagut Katimanjirjuat Nunavunmi Igluliqiyiiryuat 
Avatiliqiyitkut Pilirivvingit 902 6-nga Apqutaa 
Nunavut Kavamanga Titiraqaqviat Nappaa 480 
Titiraqaqviat nappaa 1000, Havakvik 1360 Arviat, NU  X0C 0E0 
Iqaluit, NU  X0A 0H0  
Hivayautikkut: (867) 975-7700 Hivayautikkut: (844) 413-9355 
Qaritaujakkut: 
renewableenergy@gov.nu.ca 

Qaritaujakkut: 
homeownership@nunavuthousing.ca  

Qaritauyakkut Pulaarvinga: 
https://www.climatechangenunavut.ca 

Qaritauyakkut Pulaarvinga: 
http://www.nunavuthousing.ca 

 
ILAINNAA A: Qulliq Alrujaktuqtunik Ikumajutilirijitkut (QEC) 
Ikumadjutit Atuqtaujuq Naunaijaqtaujaat Maliktaaqtat 
Una titiraqhimajuq maliktaaqtat havaktauhimajuq maligiangadjuk Qulliq Alrujaktuqtunik 
Ikumajutilirijitkunnit (QEC) ikumadjutiqaqtut (Nanminirmingnik Aimavilgit) ukunuuna Ikumadjutit 
Atuqtaujuq Naunaijaqtaujaat Ikumadjutit Atuqtaujuq Naunaijaqtaujaattigut. Hapkua ajurnaittut 
maliktaaqtat ikajuutauttaaqtut uukturumajunut ihuaqtumik iliuraijaangita alrujaqtuliriamginik 
utuffaaqtaaqtunik alrujaqtuutinik Qulliq Alrujaktuqtunik Ikumajutilirijitkut (QEC) alrujaqtuviatigut. 
 
Ikpingaqtuq ilihumalugu una titiraqhimajuq nanminirmingnik aimaviqaqtunut takuurutaagut 
Ikumadjutit Atuqtaujuq Naunaijaqtaujaat imaalu titiraqhimanngittugit tamaita pijakhautit 
tukhiariami. Nanminirmingnik aimaviqaqtut paqittaaqtaat Qulliq Alrujaktuqtunik Ikumajutilirijitkut 
(QEC) Qanurinnikhaa Idjuhikhaalu Ikajuutit imaalu Nalunaqtunik Ilauruhiutait Pijaujukhaujut uvani 
www.qec.nu.ca/customer-care/net-meteringprogram. Nanminirmingnik aimaviqaqtut 
uqarvigittaaqtaallu Pijumajunik Ikajuqpaktut uvani 1-866-710-4200 ilitturijuummirumagumik. 
 
Qulliq Alrujaktuqtunik Ikumajutilirijitkut (QEC) pitqujait tamaita Nanminirmingnik Aimaviqaqtut 
uarvigilugit kuapariisatkut unalu aallat ihuaqtut maniqautikhaqhiuqtinatik uvunga Ikumadjutit 
Atuqtaujuq Naunaijaqtaujaanut. 
 
Tungmiraq 1: Nanminirmingnik aimaviqaqtut iniqhijukhat Qulliq Alrujaktuqtunik 
Ikumajutilirijitkut (QEC) Alrujaqtuutilirnirmut Uuktuutinik imaalu tunihilugu servicedesk@qec.nu.ca. 
Ikumadjutit Atuqtaujuq Naunaijaqtaujaanik iliuraijut avatqulimaitaat 10 kiluvaat tamaat atuqtakhat. 
Qulliq Alrujaktuqtunik Ikumajutilirijitkut (QEC) ihivriurniaqtaat uuktuutit inittiaqhimajaakhait 
pittaariakhataluunniit. 
 
Tungmiraq 2: Ilihimanahuarlutit taamna havaakhauhiq ihuarutik naammakpata, nanminirmingnik 
aimaviqaqtut uqarvigijakhaat ajuidjuhiqaqtuq iliuraijimut ihuaqtumik ihivriuqhirlunilu 
angiqtaujaangat ihuaqhuni umunga atuffaaqtaaqtuq alrujaktuurut. 
 

mailto:renewableenergy@gov.nu.ca
mailto:homeownership@nunavuthousing.ca
https://climatechangenunavut.ca/inu/inuulramiit
http://www.nunavuthousing.ca/

Tungmiraq 3: Nanminirmingnik aimaviqaqtut uqarvigijakhaat ajuidjuhiqaqtuq iliuraijimut 
qaujimattiariamingnik qanuriningit alrujaktuutit ilituridjutainik, titiraujarumi, titirarlugillu 
atugakhatik hanadjutikhat (ilihimajaujuq imaa akiliut hanadjutikhanut). Atuffaaqtaaqtuq 
alrujaktuurut iliurainiq naammagijakhaa atuqtakhat angirutini Qulliq Alrujaktuqtunik 
Ikumajutilirijitkut (QEC) titirarhimajaanit anguritaat Tungmiraq 1-mi. 
 
Tungmiraq 4: Nanminirmingnik aimaviqaqtut ukuat titiraqhimajut tuniniaqtait uvunga 
servicedesk@qec.nu.ca: 

• Titiraujaujarlugu Qanurinninganik (titiraujaqtakhat alrujaqtuutaa auladjuhikhaa 
takunnaqtukhaq pauvaturuikaallautaa aulajaakhaa hiqinirmit ikumadjutingnit 
alrjaqtulluavingmit); 

• Najurvikhaa parnaijautaa ilaujukhaq uqarilugit naunaihaivikhaata najukvikhaa;  
• Titirarlugit ingilrutikhat (piqaqtukhat Ilitaridjutiliqijitkut Katimajiinit [CSA] ihuarutaanik); 

unalu  
• Taimatalu ilaujukhat hunanut titirait. 

 
Tungmiraq 5: Qulliq Alrujaktuqtunik Ikumajutilirijitkut (QEC) ihivriurniaqtait titiraqhimajut 
tunijauhimajut tujurlugillu Nanminirmingnik aimaviqaqtut angiqtaugiakhait 
qinngijaugiakhailluunniit titirarvigilugit. Qulliq Alrujaktuqtunik Ikumajutilirijitkut (QEC) 
naunaiqhinaiqtut inirvikhaanik atuqtunut Ikumadjutit Atuqtaujuq Naunaijaqtaujaaqaqtunut 
iniqhiqulugit iliuraidjutit ihuaqtumut atuffaaqtaaqtuq alrujaktuurut. Nanminirmingnik aimaviqaqtut 
atiliuqtakhaat Atuqtut Ikajuutaat Anguritaa – Ikumadjutit Atuqtaujuq Naunaijaqtaujaat tamainmat 
angirutingani.  
 
Tungmiraq 6: Qulliq Alrujaktuqtunik Ikumajutilirijitkut (QEC) atuquivaktut ajuiqjdutilingnik 
kaatulaakkut iliuraijukhaanik atuffaaqtaaqtuq arlujaktuurut. Iliuraiji pijukhaujuq Alrujalirinirmut 
pujungautimik Alrujaktulirinirmut Ihivriutimit havaktukhaq Nunavunmi Kavamangata 
Aanniqtailinirmut Ikajuqtiit Havagvianni iliuraitinnani alrujaqtuurunmik. 
 
Tungmiraq 7: Ikumadjutit Atuqtaujuq Naunaijaqtaujaat piqaqtukhat malrungnik−hangujungnik 
naunaijautingnik. Qulliq Alrujaktuqtunik Ikumajutilirijitkut (QEC) ukuninnga pihimaliqtukhat 
iliuraitinatik naunaijautikhamik: 

• Inittiaqhimajuq Qulliq Alrujaktuqtunik Ikumajutilirijitkut (QEC) Havaktakhait Titirainnik  
• Akiliutikhaanik tamainnut akiliqtauttaaqtut  
• Ihivriurutaagut Kangiqhidjutit Qulliq Alrujaktuqtunik Ikumajutilirijitknnut (QEC) alrujanik 

Ihivriuqtimit ukunanit Nunavunmi Kavamangata Aanniqtailinirmut Ikajuqtiit Havagvianit.  
 
Tungmiraq 8: Qulliq Alrujaktuqtunik Ikumajutilirijitkut (QEC) iliurarniaqtaat 
malrungnik−hangujungnik naunaijautaa. Naunaijautaa pipkautaa naunaiqhaijaangita 
ikumadjutaanik atuqtaujuq Qulliq Alrujaktuqtunik Ikumajutilirijitkunnut (QEC) ihuaqqat. 
 
Naunaittughaq: Nanminirmingnik aimaviqaqtut iniahijukhat alrujaktuliriangat inirvikhaani 
naunaiqtauhimajuq Qulliq Alrujaktuqtunik Ikumajutilirijitkut (QEC) angirutaani titiraqhimajaanni. 
Nanminirmingnik aimaviqaqtut iniqhilimaitpata alrujaktutaanik inirvikhaani angirutini 
titiraqhimajuq, uuktuffaaqtukhaujut. Inirvikhaa naunaiqtauhimajuq Titiraqhimajuq Angirutaani 
maliktakhaujuq. 
 

mailto:servicedesk@qec.nu.ca

